
	1. Արդարադատության նախարարություն

	Ստացվել է աշխատանքային կարգով

	1. «Հայաստանի Հանրապետության կառավարության 2011 թվականի մայիսի 5-ի N 670-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետում «խմբագրությամբ» բառն անհրաժեշտ է փոխարինել «բովանդակությամբ» բառով՝ նկատի ունենալով, որ խոսքը գնում է նոր լրացվող կետի մասին: Հիշյալ դիտողությունը բխում է  «Նորմատիվ իրավական ակտերի մասին» Հայաստանի Հանրապետության օրենքի 33-րդ հոդվածի պահանջներից:
2.  Նախագծի 1-ին կետով նոր լրացվող 10.1-րդ կետի կարգավորման համաձայն՝ Ծառայությունը, ՀՀ կառավարության 2022 թվականի հունիսի 23-ի N 932-Լ որոշման շրջանակներում համապատասխան համաձայնագրեր կնքած բանկերին,  տվյալ ամսվա կենսաթոշակը վճարելու համար անհրաժեշտ դրամական միջոցները կարող է փոխանցել տվյալ ամսվան նախորդող ամսվա ընթացքում՝ կանխավճարի տեսքով: Հիշյալ դրույթներում «կարող է» ձևակերպման կիրառումը նշված գործողության կատարմանը հայեցողական բնույթ է տալիս, ինչն անհրաժեշտ է խմբագրել՝ հստակ նշելով այն դեպքերը, երբ վերոնշյալ դրամական միջոցները փոխանցվելու են տվյալ ամսվան նախորդող ամսվա ընթացքում՝ կանխավճարի տեսքով:
3.  Նախագծի 1-ին կետով նոր լրացվող 10.1-րդ կետի երկրորդ պարբերությունում անհրաժեշտ է հստակեցնել «ֆինանսավորման հայտ-պահանջագրին» վերաբերող կարգավորումը՝ մասնավորապես՝ պարզ չէ, թե ինչ «ֆինանսավորման հայտ-պահանջագրի» մասին է խոսքը, վերջինս ում կողմից և ինչ կարգով է ներկայացվում՝ միաժամանակ, նկատի ունենալով, որ Հայաստանի Հանրապետության կառավարության 2011 թվականի մայիսի 5-ի N 670-Ն որոշման մեջ առկա է «ֆինանսական միջոցների հայտ-պահանջագիր» ձևակերպումը: Բացի այդ Նախագծում պարզաբանման կարիք ունեն «կանխավճարի տեսքով փոխանցվող գումարի չափի հաշվարկման համար հիմք է ընդունվում կենսաթոշակը վճարելու ամսվան նախորդող ամսվա 1-ի դրությամբ ֆինանսավորման հայտ-պահանջագրում նշված գումարի» վերաբերյալ ձևակերպումը:
Միաժամանակ, նույն կետում առկա է չհամարակալված պարբերություն և այդ առումով հիշյալ պարբերությունն անհրաժեշտ է խմբագրել և համարակալել՝ նկատի ունենալով «Նորմատիվ իրավական ակտերի մասին» ՀՀ օրենքի 14-րդ հոդվածի պահանջները:
4. Նախագծի 2-րդ կետում անհրաժեշտ է վերանայել որոշման ուժի մեջ մտնելու ժամկետին վերաբերող դրույթը, մասնավորապես՝ «հրապարակմանը հաջորդող օրվանից» բառերը փոխարինել «պաշտոնական հրապարակմանը հաջորդող օրվանից» բառերով՝ նկատի ունենալով «Նորմատիվ իրավական ակտերի մասին» Հայաստանի Հանրապետության օրենքի 23-րդ հոդվածի 1-ին մասի պահանջները:
	1. Առաջարկություն ընդունվել է, նախագծում կատարվել է համապատասխան փոփոխությունը։
2. Առաջարկություն ընդունվել է, նախագծում կատարվել է համապատասխան փոփոխությունը։
3. Առաջարկություն ընդունվել է, նախագծում կատարվել է համապատասխան փոփոխությունը։
4. Առաջարկություն ընդունվել է, նախագծում կատարվել է համապատասխան փոփոխությունը։



